
XIZMAT KO‘RSATISH SOHASIDA 

INVESTITSION RESURSLAR 

SAMARADORLIGINI OSHIRISH VAZIFALARI 
Ashurova Maftuna Ortiq qizi 

 

ЗАДАЧА ПО ПОВЫШЕНИЮ 

ЭФФЕКТИВНОСТИ ИНВЕСТИЦИОННЫХ 

РЕСУРСОВ В СФЕРЫ УСЛУГ 
Ашурова Мафтуна Ортиқовна 

 

THE TASK OF INCREASING THE EFFICIENCY 

OF INVESTMENT RESOURCES IN SERVICES 
Maftuna Ashurova Ortikovna 

 
Received: February 3, 2026 Revised: February 9, 2026 Accepted: February 14, 2026 Published: March 1, 2026 

Annotatsiya: Ushbu maqolada xizmat koʻrsatish sohasida investitsion resurslar samaradorligini oshirish 

vazifalari xizmatlar sohasining tarmoqlar boʻyicha tarkibiy tuzilishini takomillashtirish va investitsion resurslar 

samaradorligini oshirishning ilmiy-nazariy asoslari boʻyicha amalga oshirilgan tadqiqotlar natijasi va investitsion 

resurslarning tanqisligi sharoitida intensiv omillarning iqtisodiy oʻsishdagi roli va ulushi alohida ahamiyatga ega 

ekanligi ilmiy va mantiqiy dalillar bilan asoslab berildi.  

Kalit soʻzlar: xizmat koʻrsatish, investitsion resurslar, samaradorlikni oshirish, tarkibiy tuzilish, ijtimoiy-

iqtisodiy taraqqiyot, innovatsion iqtisodiyot. 

Аннотaция: В данной статье представлены задачи повышения эффективности использования 

инвестиционных ресурсов в секторе услуг на основе результатов исследований научно-теоретических основ 

совершенствования структурной структуры сектора услуг по секторам и повышения эффективности 

использования инвестиционных ресурсов, а также на основе научно-логических доказательств того, что роль 

и доля интенсивных факторов экономического роста имеют особое значение в условиях дефицита 

инвестиционных ресурсов.  

Ключевые слова: услуги, инвестиционные ресурсы, повышение эффективности, структурная 

структура, социально-экономическое развитие, инновatsiонная экономика. 

Abstract: This article presents the tasks of increasing the efficiency of investment resources in the service 

sector, based on the results of research on the scientific and theoretical foundations of improving the structural 

structure of the service sector by sectors and increasing the efficiency of investment resources, and on scientific and 

logical evidence that the role and share of intensive factors in economic growth are of particular importance in 

conditions of shortage of investment resources.  

Keywords: service, investment resources, increasing efficiency, structural structure, socio-economic 

development, innovative economy. 
 

▪ KIRISH 

Xizmat koʻrsatish sohasini innovatsion asosda 

jadal rivojlantirishning dolzarb muammolarini hal 

etishga qaratilgan ilmiy-tadqiqotlar olib borilmoqda. 

Ushbu tadqiqotlarda, xizmat koʻrsatish sohasining aholi 

turmush darajasini oshirishdagi, aholi bandligini 

taʼminlashdagi va hayot farovonligini oshirishdagi roli, 

iqtisodiy oʻsish surʼatlarini jadallashtirish, aholining 

isteʼmol xarajatlari tarkibida xizmatlar sohasi ulushini 

oshirish, bilimlar iqtisodiyotini shakllantirish va uning 

inson kapitalini rivojlantirishdagi ahamiyati, sohada 

yangi xizmat turlarini yaratish va amaliyotga joriy etish 

kabi muhim masalalar tadqiq etilmoqda. Shu bilan birga, 

xizmatlar sohasida investitsion resurslar tanqisligi 

sharoitida ularni soha tarmoqlari kesimida taqsimotini 

muayyan mezonlar asosida takomillashtirish oʻta muhim 

ahamiyat kasb etmoqda.  

Jamiyat taraqqiyotining hozirgi bosqichida 

xizmat koʻrsatish sohasi oldidagi vazifalar, investitsion 

resurslarni soha tarmoqlari kesimida taqsimlanishini 

https://ojs.kstu.uz/index.php/ej
https://doi.org/10.70769/3030-315X.II.2.2.2026.20

takomillashtirishning asosiy mezoni sohaga jalb etilgan 

investitsion resurslar samaradorligini oshirish kabi 

yoʻnalishlardagi ilmiy- tadqiqotlar muhim ahamiyat kasb 

etmoqda.  

Yangi Oʻzbekistonni barpo etish jarayonida 

xizmat koʻrsatish sohasini jahon talablari asosida 

rivojlantirish, sohaning tarkibiy tuzilishini 

takomillashtirish, xizmat koʻrsatishning yangi turlarini 

keng joriy qilish, xizmat koʻrsatish sohasini kengaytirish 

orqali makro va mikro darajada barqarorlik 

koʻrsatkichlarini sezilarli darajada yaxshilash kabi 

yoʻnalishlarda keng qamrovli chora-tadbirlar amalga 

oshirilmoqda.  

“Hududlarda xizmat koʻrsatish va servis 

sohalarini rivojlantirish orqali keyingi besh yilda xizmat 

koʻrsatish hajmini 3 baravarga oshirish hamda ushbu 

yoʻnalishda jami 3,5 million yangi ish oʻrinlarini 

yaratish” kabi muhim vazifalar qoʻyilgan. Mazkur 

vazifalarni amalga oshirishda, jumladan, xizmat 

koʻrsatish sohasi tarkibiy tuzilishini takomillashtirish 

asosida investitsion resurslar samaradorligini oshirishda, 

miqdor va sifat koʻrsatkichlari asosida sohaga taʼsir 

koʻrsatuvchi omillar tarkibini aniqlashtirish maqsadga 

muvofiq. 

Xizmat koʻrsatish sohasiga oid ilmiy 

izlanishlarini va ularning soha rivojiga qoʻshgan salmoqli 

hissalarini inkor etmagan holda, shuni taʼkidlash zarurki, 

ularning tadqiqotlarida xizmat koʻrsatish sohasining 

rivojlanish darajasi, koʻlami va tarkibiy tuzilishi bugungi 

kunda mamlakatning ijtimoiy-iqtisodiy taraqqiyotini 

jadallashtirish bilan bogʻliq masalalarga jiddiy eʼtibor 

qaratilmagan.  

Xizmat koʻrsatish sohasini rivojlantirishda 

erishilgan yutuq va kamchiliklarni tahlil qilish, bu borada 

hozirgi kunda mavjud muammolarni aniqlash, sohaning 

tarkibiy tuzilishini takomillashtirish asosida investitsion 

resurslar samaradorligini oshirish bilan bogʻliq ilmiy-

nazariy va uslubiy jihatlari boʻyicha amaliy takliflar 

ishlab chiqish Yangi Oʻzbekiston taraqqiyotining hozirgi 

bosqichida oʻta muhim ahamiyat kasb etadi.  

▪ ADABIYOTLAR TAHLILI  

Xizmat koʻrsatish sohasi nazariyasining 

rivojlanishida muhim rol oʻynagan bir qator xorijlik 

olimlar  J.E.Donovan, D.A.Fergyuson oʻzlarining ilmiy 

ishlarida xizmat koʻrsatish sohasining ahamiyatini 

yoritib bergan. Zamonaviy sharoitda uchlamchi 

sektorning faoliyati va rivojlanishining nazariy 

jihatlariga bagʻishlangan koʻplab ishlari mavjud. 

Shuningdek, I.A.Kiselyova, S.O.Iskadzhyan, 

A.N.Makarevich, A.A.Volkova kabi olimlarning olib 

borayotgan tadqiqotlarida asosan postindustrial 

jamiyatga oʻtishning zaruriy shartlari, iqtisodiyotning 

oʻsishida uchlamchi sektor rivojlanishining oʻrni va 

ahamiyati tahlil qilinmoqda.  

Oʻzbekistonda bozor iqtisodiyotiga oʻtish 

sharoitida xizmat koʻrsatish sohasining nazariy 

masalalarni respublikamizning iqtisodchi-olimlari 

M.M.Muxammedov, M.Q.Pardayev, Q.J.Mirzayev, 

D.X.Aslanova, J.R.Zaynalov va boshqalar tadqiq etgan. 

Yuqorida qayd etilgan xorijlik va mahalliy 

olimlarning xizmat koʻrsatish sohasiga oid ilmiy 

izlanishlarini va ularning soha rivojiga qoʻshgan salmoqli 

hissalarini inkor etmagan holda, shuni taʼkidlash zarurki, 

ularning tadqiqotlarida xizmat koʻrsatish sohasining 

rivojlanish darajasi, koʻlami va tarkibiy tuzilishi bugungi 

kunda mamlakatning ijtimoiy-iqtisodiy taraqqiyotini 

jadallashtirish bilan bogʻliq masalalarga jiddiy eʼtibor 

qaratilmagan. 

 Xizmat koʻrsatish sohasini rivojlantirishda 

erishilgan yutuq va kamchiliklarni tahlil qilish, bu borada 

hozirgi kunda mavjud muammolarni aniqlash, sohaning 

tarkibiy tuzilishini takomillashtirish asosida investitsion 

resurslar samaradorligini oshirish bilan bogʻliq ilmiy-

nazariy va uslubiy jihatlari boʻyicha amaliy takliflar 

ishlab chiqish Yangi Oʻzbekiston taraqqiyotining hozirgi 

bosqichida oʻta muhim ahamiyat kasb etadi.  

▪ TADQIQOT METODOLOGIYASI 

Tadqiqot jarayonida xizmat koʻrsatish sohasida 

investitsion resurslar samaradorligini oshirish vazifalari 

vujudga kelish xususiyatlari   va rivojlanish bosqichlari 

masalalari qiyosiy fikrlash, induksiya va deduksiya 

hamda abstraksiya usullaridan keng foydalanilgan. 

▪ TAHLIL VA NATIJALAR  

Mamlakatimiz iqtisodiyotida xizmat koʻrsatish 

sohasining ulushini oshirish, uning mavjud salohiyatini 

joylarda toʻliq roʻyobga chiqarish, xizmatlar turlarini 

kengaytirish va sifatini oshirish, shuningdek, resurslar 

bilan taʼminlash sohasida hal qilinishi zarur boʻlgan 

muammoli masalalarni hal etish hozirgi makroiqtisodiy 

siyosatning muhim tarkibiy qismidir. Ushbu yoʻnalishda 

davlat xizmat koʻrsatish sohasi oldiga asosiy vazifalarni 

qoʻydi: 

- birinchidan, xizmat koʻrsatish sohasini iqtisodiy 

oʻsishni taʼminlashning asosiy haydovchisiga aylantirish 

va 2027 yilga kelib xizmatlar hajmini ikki baravar 

oshirish maqsad qilib qoʻyilgan; 

- ikkinchidan, aholini kasbga oʻrgatishdan tortib 

tadbirkorlik faoliyatini yoʻlga qoʻyishgacha, shu 

jumladan ularga tayyor biznes – rejalar va loyihalarni 

taqdim etishgacha boʻlgan barcha bosqichlarni qamrab 

oluvchi “kompleks xizmatlar”ni tashkil etish; 

- uchinchidan, davlat organlari va tashkilotlari 

faoliyati samaradorligini oshirish, shuningdek, 

respublikada xizmat koʻrsatish sohasini rivojlantirish 

darajasini baholash tizimini joriy etish orqali mansabdor 

shaxslarning javobgarligini kuchaytirish; 

- toʻrtinchidan, xizmat koʻrsatish sohasidagi 

ortiqcha byurokratik toʻsiqlarni bartaraf etish, har bir 

mintaqaning oʻziga xos xususiyatlarini hisobga olgan 

holda xizmatlar roʻyxatini kengaytirish va, xususan, 

qishloq joylarda transport, moliya, bank, turizm va savdo 

xizmatlari qamrovini oshirish. 

- beshinchidan, respublikaning barcha 

hududlarida taʼlim va sogʻliqni saqlash xizmatlari 

salohiyatini oshirish va sifatini yaxshilash, shuningdek, 

xususiy sektorni jalb qilish uchun qulay iqtisodiy va 

infratuzilma sharoitlarini yaratish. 

Albatta, yuqoridagi vazifalarni bajarish sohaga 

katta miqdordagi investitsiya resurslarini jalb qilishni va 

ularni tarmoqlar va iqtisodiy mintaqalar boʻyicha 

joylashtirishni optimallashtirishni talab qiladi. 

Bizningcha, ushbu muammoni hal etishning ikki omili 

mavjud. Birinchi omil – bu ekstensiv omil boʻlib, u 

sohaga jalb etiladigan investitsion resurslar hajmini 

kengaytirishni nazarda tutadi. Ikkinchi omil iqtisodiy 

oʻsishning intensiv omillari bilan bogʻliq boʻlib, 

sarflangan har bir investitsion resurs birligiga koʻproq 

natija olishda namoyon boʻladi. 

Oʻzbekistonda xizmat koʻrsatish sohasining 

bugungi holati, undagi investitsion resurslar 

samaradorligi koʻrsatkichlarining pastligi koʻp jihatdan 

ijtimoiy ishlab chiqarishda ekstensiv omillar rolining 

yuqoriligi bilan izohlanadi. Davlatimiz rahbari Shavkat 

Mirziyoyev Oliy Majlis va Oʻzbekiston xalqiga 

Murojaatnomasida mamlakatda aynan ijtimoiy ishlab 

chiqarish samaradorligining pastligini iqtisodiy 

resurslardan, jumladan, investitsion resurslardan 

samarali foydalanilmayotganligiga katta eʼtibor qaratdi. 

Shu sababli, Oʻzbekistonda iqtisodiyotni innovatsion 

rivojlantirish strategiyasini izchillik bilan amalga 

oshirishga qaratilgan siyosatni amalga oshirish zarur. 

Oʻzbekiston Respublikasi Prezidentining 2022-2026 

yillarda Oʻzbekiston Respublikasining innovatsion 

rivojlanish strategiyasini tasdiqlash toʻgʻrisida”gi 

Farmonida 2030 yilga kelib iqtisodiyotning barcha 

tarmoqlariga zamonaviy innovatsion texnologiyalarni 

keng joriy etish va jadallashtirish hisobiga Oʻzbekiston 

Respublikasini global innovatsiyalar indeksi boʻyicha 

dunyoning 50 ta еtakchi davlati qatoriga kiritish vazifasi 

qoʻyildi. Xizmat ko‘rsatish sohasi mamlakat milliy 

iqtisodiyotining ajralmas qismi sifatida, makro darajada 

amalga oshirilayotgan iqtisodiy siyosat yo‘nalishlari va 

tamoyillariga amal qilishi lozim. Shu bilan birga, 

sohadagi innovatsion jarayonlarni jadallashtirish 

bo‘yicha tegishli siyosatni amalga oshirish, iqtisodiy 

rivojlanishning samarali va barqaror bo‘lishi uchun 

muhim ahamiyatga ega. 

Iqtisodiyotning barcha sohalari, jumladan, 

xizmatlar sohasi tarmoqlarining samarali rivojlanishida 

innovatsiyalar muhim omil hisoblanadi. Xizmat 

koʻrsatish sohasidagi innovatsiyalar ijtimoiy ehtiyojlarni 

yanada samarali qondirishga qodir boʻlgan innovatsion 

faoliyat natijasidir. Innovatsiya – bu yangi gʻoyalarni 

yaratish, sinab koʻrish va amalga oshirishning uzluksiz 

jarayoni. Bu yangi gʻoyalar ushbu sohani taraqqiyotning 

yangi bosqichlariga chiqarishning asosiy omili sifatida 

qaralmogʻi lozim. Moliyaviy resurslar tanqisligi 

sharoitida innovatsiyalarni investitsiyalarning iqtisodiy 

samaradorligini oshirish va ular bilan bogʻliq xarajatlarni 

kamaytirishning asosiy omiliga aylantirish muammosi 

sanoatni jadal rivojlantirish uchun eng dolzarb 

vazifalardan biridir. 

Innovatsion iqtisodiyotning shakllanishi taʼlim, 

fan, tibbiyot, madaniyat va axborot-kommunikatsiya 

texnologiyalari (AKT) sohalarida sifatli xizmatlarning 

rivojlanishi bilan bevosita bogʻliqdir. Bu, xususan, 

intellektual asosda yaratilgan va ilmiy bilimlardan 

foydalanishni talab qiladigan yangi xizmat turlarining 

paydo boʻlishida namoyon boʻladi. Shu bilan birga, 

anʼanaviy xizmatlar – ishlab chiqarish, texnik, tashkiliy, 

savdo, maishiy va taʼmirlash, shuningdek bozor 

infratuzilmasi xizmatlari – iqtisodiy faoliyatning turli 

sohalaridagi innovatsion jarayonlarni qoʻllab-quvvatlash 

va ularga hissa qoʻshish orqali oʻzlarining innovatsion 

salohiyatiga ega. 

Hozirgi vaqtda xizmat koʻrsatish sohasini, uning 

tarkibiy tarmoqlarini va xizmat koʻrsatish tarkibiy 

qismlarini innovatsion rivojlantirish masalasi eng 

dolzarb vazifalardan biri sifatida qaralmoqda”. Ushbu 

oʻta muhim muammoni hal etishning hozirgi zamon 

talablariga javob beradigan, samarali yoʻllarini izlab 

topish zarur. Bizning nazarimizda, avvalambor, 

muammolar tarkibini aniqlashda sohadagi innovatsion 

rivojlanishning jadallashuviga zamonaviy ijtimoiy 

taraqqiyotning umumiy qonuniyatlari obyektiv taʼsir 

koʻrsatishini eʼtiborga olishimiz lozim. Ayni paytda, 

ushbu sohada oʻziga xos xarakterli qonuniyatlar mavjud 

boʻlib, ular xizmatlar sohasi va uning alohida 

tarmoqlariga bevosita va kuchli taʼsir koʻrsatadi, 

bulardan eng muhimlarini ajratib koʻrsatishni lozim deb 

topdik. 

Birinchidan, aholi va tadbirkorlik sektoridan 

bozor va ijtimoiy xarakterdagi yangi yuqori texnologiyali 

xizmatlarga talabning oshishi, shuningdek, 

isteʼmolchilarning turli maqsadlar uchun xizmatlar 

sifatiga bo‘lgan talablarining murakkablashishi obyektiv 

qonuniyat sifatida qaraladi. Ushbu naqsh turli xil 

innovatsiyalar oqimini ragʻbatlantiradi va xizmat 

koʻrsatish faoliyatining turli jihatlarini yangilashni talab 

qiladi. 

Ikkinchidan, xizmat koʻrsatish sohasidagi 

innovatsion faoliyatning rivojlanish sur’ati boshqa 

sohalardagi innovatsion jarayonlar bilan chambarchas 

bogʻliq boʻlishi kerak. Postindustrial jamiyat sharoitida 

xizmatlar sektorining moddiy-texnika bazasi, uning 

tarmoqlarida amalga oshayotgan innovatsion 

faoliyatning hajmi va milliy iqtisodiyotning boshqa 

sohalariga nisbatan yuqori sur’atlarda rivojlanishi muhim 

ahamiyat kasb etadi. Aks holda, iqtisodiyotda xizmat 

ko‘rsatish sohasini еtakchi soha sifatida shakllantirish, 

yaʼni postindustrial jamiyatni barpo etish muammosini 

hal qilishning iloji bo‘lmaydi. 

Uchinchidan, maʼlumki, xizmat koʻrsatish va 

servis sohasida innovatsion faoliyat turli-tuman obyektiv 

va subyektiv omillar taʼsiri ostida rivojlanadi. Lekin, 

ushbu omillarning taʼsir kuchi mamlakat hududlari 

kesimida bir-biridan maʼlum farqlarga ega boʻladi. 

Taraqqiyot jarayonida ushbu tafovutlarni bosqichma-

bosqich bartaraf etish asosida barcha hududlarni oʻzaro 

tenglashtirish oʻtkir zaruratga aylanadi. Boshqacha 

soʻzlar bilan ifodalaganda, mamlakat hududlari boʻyicha 

innovatsion muhitni bir xil maxrajga keltirish va ularni 

oʻzaro tenglashtirish alohida qonuniyat sifatida namoyon 

boʻladi. 

Yuqorida taʼkidlab oʻtganimizdek, 

iqtisodiyotning barcha sohalarini, jumladan, xizmat 

koʻrsatish sohasini ham, innovatsiyalarsiz rivojlantirib 

boʻlmaydi. Biroq, koʻpgina korxonalar amalda 

innovatsiyalarni qoʻllashda bir qator muammolarga duch 

kelayaptilar. Birinchi galda, innovatsiyalar yangilikni 

joriy etish boʻyicha katta xavf-xatar bilan bogʻliq. Shu 

sababli, tadbirkor innovatsiyalarni joriy etishni va 

korxona faoliyatini xavf ostiga qoldirishni xohlamaydi. 

Shu sababli, korxonalar oʻz faoliyatini olib borish 

jarayonida riskni batamom yoʻqota olmaydi. Lekin 

yaxshi malakaga ega boʻlgan, tajribali rahbar risk 

darajasini pasaytirish imkonini topadi. Shuning uchun 

rivojlanish istagida boʻlgan har qanday korxona, 

jumladan, xizmat koʻrsatish sohasi korxonasi ham 

innovatsiyalarni qabul qilishi va oʻz faoliyatida ularni 

keng joriy etishi kerak:  

- iqtisodiyotning Real sektorida ilmiy va 

innovatsion ishlanmalarni tijoratlashtirishning nisbatan 

past darajasi, shuningdek, fan, taʼlim va sanoat 

oʻrtasidagi hamkorlikning kam rivojlangan aloqalari; 

- innovatsiyalarni qoʻllagan holda ishlab 

chiqarish tashkilotlari va xizmat turlari sonini 

koʻpaytirish, tadbirkorlik subyektlari faoliyatini yanada 

ragʻbatlantirish, shuningdek, ishsizlarni, ayniqsa yoshlar 

va ayollarni, shuningdek mehnat bozoriga birinchi marta 

kirib kelayotgan bitiruvchilarni ish bilan taʼminlash 

uchun aholi bandligi va daromadlarining oʻsishiga har 

tomonlama koʻmaklashish, koʻplab yangi ish oʻrinlari 

tashkil etish, shuningdek, tadbirkorlik subyektlari 

faoliyatini yanada ragʻbatlantirish, sanoat tashkilotlari va 

klasterlari, venchur tashkilotlari va tegishli moliyaviy 

bozorlarning turli vositalari yordamida kapital yaratishni 

taʼminlaydigan tizim, yaʼni arzonlashtirilgan va 

ommaviy ishlab chiqarish; 

- davlat-xususiy sheriklik prinsiplari boʻyicha 

ilmiy-tadqiqot va innovatsion loyihalarni 

moliyalashtirish mexanizmlarini kuchaytirish va hajmini 

oshirish, xalqaro moliya tashkilotlari va jamgʻarmalar 

mablagʻlarini jalb etish, shuningdek, kichik va 

innovatsion tadbirkorlikni qoʻllab-quvvatlashni talab 

qiladigan texnoparklar, innovatsion markazlar va yoshlar 

texnoparklar orqali tadbirkorlik uchun zarur boʻlgan 

koʻnikmalarni rivojlantirish; 

- hududlarning iqtisodiy ixtisoslashuvi, ularning 

ilmiy-texnik salohiyati va mavjud resurslarini hisobga 

olgan holda innovatsion rivojlanishning hududiy 

dasturlari hali ishlab chiqilmagan. Bundan tashqari, 

ishlab chiqarishning texnik va texnologik bazasini 

doimiy ravishda yangilab turishni taʼminlashga 

qaratilgan echimlarni amalga oshirishda innovatsion 

texnologiyalarga eʼtibor va ustuvorliklarni belgilash 

zarurati mavjud; 

- muvaffaqiyatli startap-loyihalarni seriyali ishlab 

chiqarish bosqichlarida ularni innovatsion texnoparklar 

va erkin iqtisodiy zonalar tarkibiga kiritish orqali qo'llab-

quvvatlashning samarali mexanizmlari ishlab 

chiqilmagan, shuningdek, xususiy sektorning yangi ilmiy 

ishlanmalarga qiziqishini kuchaytirish va 

innovatsiyalarni “birgalikda moliyalashtirish”da ishtirok 

etishini ragʻbatlantirish uchun maxsus ragʻbatlantirish 

choralari joriy etilmagan. 

Yuqorida keltirilgan kamchiliklarni bartaraf etish 

maqsadida “innovatsiya” va “investitsiya” 

tushunchalarining oʻzaro bogʻliqligini koʻrib chiqishimiz 

maqsadga muvofiq. Chunki, har ikkala tushuncha oʻzaro 

uzviy bogʻliqlikda boʻlib, bir-biriga kuchli taʼsir 

koʻrsatadi. Masalan, innovatsion faoliyatni 

jadallashtirish katta miqdordagi investitsion resurslarni 

jalb etishni, ulardan maqsadli va unumli foydalanishni 

taqozo etadi. Oʻz navbatida, investitsion resurslardan 

samarali foydalanish, ijtimoiy ishlab chiqarishga jalb 

etilgan investitsion resurslarga yoʻnaltirilgan investitsion 

sarf-xarajatlarning har bir soʻmiga olinadigan natija, 

birinchi galda, innovatsiyalarning imkoniyatlaridan 

oʻrinli foydalanishga bogʻliq. 

Ilmiy adabiyotlarda investitsiyalar va 

innovatsiyalar oʻrtasidagi oʻzaro uzviy chambarchas 

bogʻliqlik sohaning koʻp tadqiqotchilari tomonidan 

eʼtirof etilgan. Ular investitsiyalar ilmiy-texnik 

taraqqiyotni taʼminlash, yangi texnika va 

texnologiyalarni joriy etish, umuman, innovatsiyalarni 

jadallashtirishning asosiy omili ekanligini taʼkidlaydilar. 

Shu bilan birga, ular yangi texnika va texnologiyalarni, 

yangi uskunalarni qoʻllashning oʻzi investitsiya 

resurslarining iqtisodiy samaradorligini oshirishning 

muhim elementi ekanligini tan olishadi. Lekin biz, 

mazkur paragrafning nomidan kelib chiqqan holda, 

innovatsiya va innovatsion faoliyatning investitsion 

resurslar iqtisodiy samaradorligini tadqiq etishga asosiy 

eʼtiborimizni qaratdik. 

Tadqiqot jarayonida innovatsion faoliyatning 

mohiyati xususida turli yondashuvlar mavjudligini 

aniqladik. Ushbu yondashuvlarda turli olimlar 

“innovatsiya” tushunchasiga turlicha talqinlar berishgan. 

U. Latsonik oʻzining ilmiy qarashlarida xizmat koʻrsatish 

sohasining rivojlanishi va samadarligini oshirish 

toʻgʻridan-toʻgʻri innovatsion faoliyat ososida amalga 

oshirilishini taʼkidlab oʻtgan. Shuningdek, uning fikriga 

koʻra, xizmat koʻrsatish sohasi rivojlanishining asosiy 

koʻrsatkichlaridan biri xizmatlarning raqobatbardoshligi 

boʻlib, u har bir xizmat koʻrsatish korxonasida 

innovatsiyalar darajasi bilan bevosita bogʻliqdir.  

Bizning fikrimizcha, xizmatlar sohasidagi 

korxonalarning innovatsion rivojlanishini taʼminlash, 

inson salohiyatining qimmatli fazilatlarini ro‘yobga 

chiqarish, eng so‘nggi bilimlar hajmini oshirish va ularni 

samarali foydalanishni ta'minlashga yo‘naltirilgan 

kompleks chora-tadbirlarni o‘z ichiga olishi zarur. 

 “Investitsiya” tushunchasiga oid yuqorida 

keltirilgan xorijiy va mahalliy olimlarimiz taʼriflarini 

tanqidiy tahlil qilish asosida, uning oʻz talqinimizdagi 

taʼrifini ishlab chiqdik: “Investitsiyalar – iqtisodiyotni 

har bir soha va tarmog‘ini, shuningdek, tarkibidagi har 

bir xo‘jalik subyekti faoliyatini rivojlantirish, yangi ish 

o‘rinlarini yaratish, zamonaviy texnika va 

texnologiyalarni joriy etish, innovatsiyalarni 

rivojlantirish hamda barcha modernizatsion 

strategiyalarni amalga oshirishning asosi va muhim sharti 

boʻlib, iqtisodiy va ijtimoiy samaradorlikni oshirish 

maqsadida amalga oshiriladigan moddiy, moliyaviy va 

mehnat resurslarining umumiy sarflaridir. 

Yuqorida keltirilgan fikrlarni tahlil qilish 

natijasida, “innovatsiya- investitsiya” – bu yaxlit tizim 

ekanligini va aynan innovatsiyalar investitsiyaning 

yuqori samaradorligini taʼminlab beradi degan xulosaga 

keldik. Ushbu xulosamizni asoslab berish maqsadida 

“innovatsion investitsiyalash”, “innovatsiyalarga 

investitsiyalar” degan tushunchalarni farqlab olishimiz 

zarur. Bizning fikrimizcha, innovatsion investitsiyalash – 

bu innovatsiyalarni moliyalashtirishning yangi 

shakllarini yaratish va yangi manbalarni izlash 

zaruriyatidir. Innovatsiyalarga kiritiladigan 

investitsiyalar, tarmoq faoliyatining samaradorligini 

oshirish, qo‘shimcha daromad olish, yangi mahsulotlar 

va xizmatlar, zamonaviy texnologiyalar hamda ishlab 

chiqarish usullarini joriy etish jarayonlarini o‘z ichiga 

oladi. 

Investitsiyalar va innovatsiyalar o‘rtasidagi 

bog‘liqlikning yana bir muhim jihati shundaki, 

investitsiyalarni barcha sohalarga — iqtisodiy, ijtimoiy, 

ilmiy, tashkiliy, ekologik hamda xizmatlar sohasiga 

yo‘naltirish imkoniyati mavjud. Aynan, innovatsion 

yondashuv aniq samara va kerakli natijalarni beradi. 

Yuqorida taʼkidlaganimizdek, innovatsiyalar 

jamiyat iqtisodiy taraqqiyotini jadallashtirishda katta 

ahamiyat kasb etadi. Amalda ular foydani koʻpaytirish 

orqali iqtisodiy samarani oshirishning quroli, vositasi 

hisoblanadi. Xizmatlar faoliyati serqirra va murakkab 

boʻlib, innovatsion jarayonlarni rivojlantirish uchun keng 

imkoniyatlar yaratuvchi qulay makon hisoblanadi. 

Keskin raqobat muhitida faoliyat yuritayotgan xizmat 

ko‘rsatish sohasi korxonalari, nisbatan yuqori sifatli 

innovatsion xizmat yoki mahsulotlarni yaratish, yangi 

yo‘nalishlar ishlab chiqish, tannarxni pasaytirish, vaqt 

birligida mahsulot hajmini oshirish, isteʼmolchilarga 

qo‘shimcha qulayliklar yaratish va boshqa samarali 

tadbirlar orqaligina bozordagi oʻz mavqeini saqlab 

qolishga va uni mustahkamlashga erishadi. Bu esa, 

pirovard natijada sohada yuqori daromadlilikni 

taʼminlaydi. 

Shu sababli, xizmat koʻrsatish sohasi faqat 

innovatsiyalardan oʻrinli foydalanish evaziga inson 

faoliyati barcha turlari oʻrtasida eng yuqori daromadli 

soha sifatida mavqeini saqlab qoladi. 

Yuqoridagilardan umumiy xulosa shundan 

iboratki, Oʻzbekistonda xizmat koʻrsatish sohasini 

mamlakat milliy iqtisodiyotining еtakchi sohalaridan 

biriga aylantirish maqsadida tez surʼatlar bilan 

rivojlantirishni zaruriy investitsion resurslar bilan 

taʼminlashning ekstensiv omillari benihoya cheklangan 

ahamiyatga ega. Demak, sohaning investitsion 

resurslarga ehtiyoj va talablarini qondirishda asosiy 

omilni intensiv omillar oʻynashi lozim. Iqtisodiy oʻsish 

faqat ekstensiv yoki faqat intensiv omillar hisobidan 

amalga oshmaydi. Lekin u yoki bu guruh omillarining 

ustunligiga erishish mumkin.  

▪ XULOSA VA TAKLIFLAR 

Xizmatlar sohasining tarmoqlar boʻyicha tarkibiy 

tuzilishini takomillashtirish va investitsion resurslar 

samaradorligini oshirishning ilmiy-nazariy asoslari 

boʻyicha amalga oshirilgan tadqiqotlar natijasida 

quyidagi xulosa va takliflar keltirildi. 

Bugungi kunda Oʻzbekistonda investitsion 

resurslarning tanqisligi sharoitida intensiv omillarning 

iqtisodiy oʻsishdagi roli va ulushi alohida ahamiyatga ega 

ekanligi ilmiy va mantiqiy dalillar bilan asoslab berildi. 

Muallifning fikriga koʻra, xizmatlar sohasida ushbu 

nisbat taxminan ¼ ga teng boʻlmogʻi, bunda intensiv 

omillar asosiy rol oʻynashi, yaʼni mazkur sohada 

iqtisodiy oʻsishning 25 foizi ekstensiv, qolgan 75 foizi 

esa intensiv omillar hisobidan amalga oshishi kerak. 

Mamlakatimizda investitsion resurslarning 

tanqisligi oqibatida uchlamchi sektorning rivojlanishi va 

YaIM tarkibida ulushining oshishi jiddiy muammo va 

qiyinchiliklar bilan amalga oshmoqda. Dissertatsiyada 

xizmatlar sohasidagi investitsion resurslar tanqisligi 

muammosini hal etishning ikki yoʻnalishi mavjudligi 

asoslab berildi. Birinchisi, xizmatlar sohasiga 

yoʻnaltirilgan investitsion resurslar hajmini oshirish. 

Ikkinchisi, sohasining tarmoqlar boʻyicha tarkibiy 

tuzilishini takomillashtirish asosida ulardan foydalanish 

samaradorligini oshirish. 

